
Kvifor frivilligstrategi?

Me har vedteke denne frivilligstrategien for å 
sikre godt samarbeid med frivillige aktørar og 
Vinje kommune for framtida. Strategien er ein 
vegvisar for både kommunen og frivillige aktørar 
slik at me saman kan jobbe for eit meiningsfullt 
og velfungerande Vinjesamfunn.

For at me skal få til eit godt samarbeid 
mellom frivillige aktørar og Vinje kommune, må 
me sikre at det er både trygt og givande 
å vera frivillig i lokalsamfunnet vårt. Me treng god 
kommunikasjon mellom private aktørar, 
organisererte og uorganiserte frivillige 
organisasjonar og kommunen. Frivilligheita 
må vera fri og styre seg sjølv, medan Vinje 
kommune skal vere ein stabil tilretteleggar ved å 
prioritere ressursar til frivillige, sikre frivillig 
medverknad i kommunalt arbeid og iverksette 
tiltak som fremjar frivillig innsats.



Kva vil det seie å vere frivillig?

Det er mange måtar å vere frivillig på. Med denne 
frivilligstrategien definerer me det å vera frivillig 
med å gjere noko ubetalt for andre, både organisert 
gjennom lag og organisasjonar, eller som ein enkelt 
person som gjer noko for andre, til dømes som 
pårørande eller ved enkle frivilligoppdrag.

Og du, takk til deg som er frivillig!



Visjon
Det er ein draum å vera frivillig i Vinje kommune

Mål
Vinje kommune skal:
• prioritere ressursar til frivillige
• jamleg iverksette frivilligfremmande tiltak
• ha brei medverknad med frivillige

Strategi
Vinje kommune legg til rette for frivilligheit der det 
er mogleg



Satsingsområde

Arenaer 

Frivillige må ha tilgang 
til gode arenaer

Vinje kommune vil halde fram med å gje 
frivillige tilgang til kommunale arenaer 

gratis eller sterkt subsidiert. For å ta vare 
på frivillige interessar blir det invitert til 

medverknad frå lokale lag og organisasjonar 
i tidleg fase av relevante utbyggings- og 

rehabiliteringsprosessessar.



Satsingsområde

Dialog: 

Møte mellom folk skaper dialog 
– dialog skaper samarbeid

Møteplassar for dialog mellom frivillige, 
kommunen og andre aktørar gjev rom for 

samhandling, aktivitet og deltaking. Frivillige 
ber på eit mangfald av brei og variert kunnskap. 

Denne kunnskapen er verdifull både for det 
offentlege, for det private, og for andre frivillige. 

Frivillige må difor vera sjølvskrivne involverte 
i kommunen si planlegging for å sikre ei god, 

innbyggarretta samfunnsutvikling.



Satsingsområde

Synlegheit: 

Frivillig arbeid skal vera synleg og kjent 
– det vil bidra til auka deltaking

Vinje kommune har eit rikt organisasjonsliv. 
God formidling av frivillig aktivitet stimulerer 

til rekruttering og deltaking. Difor er det viktig 
at tilbod og aktivitet blir formidla godt, og at 
informasjonen om dei ulike organisasjonane 

og aktivitetane er lett tilgjengelege for 
innbyggjarane i Vinje. Informasjonen 
må vera tilgjengeleg både gjennom 

kommunen sine kommunikasjonskanalar 
og frå lag og organisasjonane sine eigne 

kommunikasjonsløysingar.



Satsingsområde

Ressursar: 

Stabile rammer 
skaper utvikling

Stabile strukturar for samhandling og 
kompetanseoverføring bidreg til berekraftig 
drift og utvikling for det frivillige. Gjensidige 
og forpliktande samarbeidsavtalar mellom 

organisasjonar og kommunen gjer det lettare 
å planlegge godt. Dette skaper stabile 

omgjevnader og rammevilkår for begge partar. 



Satsingsområde

Sosial utjamnig: 

Alle innbyggjarar i Vinje skal ha reell 
moglegheit til å delta i frivillige 

aktivitetar

Frivillige aktivitetar og fellesskap er viktig for 
tilhøyrsle, meistring, deltaking og gode 

lokalsamfunn. Samstundes kan økonomiske, 
praktiske og sosiale barrierar gjere det 
vanskelegare for enkelte innbyggjarar å 
delta. Barrierar kan vere økonomi, alder, 

funksjonsvariasjon, språk, digital 
kompetanse, geografi, transport eller 

manglande sosialt nettverk. Slike barrierar 
må vurderast i utviklinga av aktivitetar, 

møteplassar, støtteordningar og 
informasjon.



Arenaer
Frivillige må ha
tilgang til gode
arenaer

BÆREKRAFTIGE
BYER OG
LOKALSAMFUNN

Mål: Vinje kommune har arenaer som er 
tilrettelagte for ulike typer frivillig aktivitet og er 
tilgjengelege for alle

Strategi: kommunen sine fritidsarenaer inne og 
ute skal vere lett tilgjengelege

Tiltak
Dette når me gjennom:
• å ta vare på fritidsarenaer inne og ute, infrastruktur og utstyr
• å tilreggelegge for universell utforming av fritidsarenaer
• å leggje til rette for utlån og leige som kjem frivillige sine økonomiske rammer i møte
• å lage gode rutiner og reglar for bruk og vedlikehald

Rollefordeling 
Dette kan kommunen gjera: 
• planleggje langsiktig for god utnytting og vedlikehald av tilgjengelege arenaer
• syte for stabile rammer for utlån og leige
• nytte aktuelle tilskotsordningar for å ta vare på, ruste opp og etablere tilpassa

arenaer
Dette kan frivillige gjera: 
• bidrage til fleksibel fleirbruk av utstyr og lokale
• nytte aktuelle tilskotsordningar for vedlikehald, opprusting og etablering.



Dialog
Møte mellom folk 
skaper dialog.  
Dialog skaper
samarbeid 

SAMARBEID 
FOR Å NÅ MÅLENE

GOD HELSE OG 
LIVSKVALITET

Mål: Vinje kommune har levande fysiske og 
digitale møteplassar for dialog

Strategi: Kommunen må legge til rette for dialog, 
koordinering og samhandling

Tiltak
Dette når me ved å skape:
• strukturert og langsiktig samarbeid mellom kommunen og det frivillige feltet
• trygge møteplassar for samhandling mellom ulike aktørar
• inkluderande tiltak for å bygge bru mellom sektorane og sikre mangfaldig deltaking

Rollefordeling 
Dette kan kommunen gjera: 
• inngå gjensidige forpliktande samarbeid med aktuelle organisasjonar
• Opprette kommunalt frivilligforum og invitere til ulike møteplassar for dialog
• koordinere og stimulere til aktivitet og samarbeid mellom organisasjonar og kommunen
• bidra til positiv og effektiv dialog mellom det frivillige og kommunen
• drifte digital oversikt over frivillige lag og organisasjonar

Dette kan frivillige gjera: 
• oppdatere og nytte tilgjengeleg informasjon i digital oversikt over

frivillige lag og organisasjonar
• delta aktivt på møteplassar som kommunen inviterer til
• ta eigne initiativ til lokale møteplassar for samhandling
• medverke til god dialog mellom det frivillige og kommunen, i tillegg til frivillige imellom



Synlegheit
Frivillig arbeid skal 
vera synleg og kjent 
– det vil bidra til auka
deltaking

MINDRE 
ULIKHET

Mål: innbyggarane i Vinje kommune har god 
kjennskap til frivillig aktivitet

Strategi: Kommunen bidreg til synleggjering av 
frivillige gjennom ulike kommunikasjonskanalar

Tiltak
Dette når me gjennom:
• utfyllande oversikt over lag og organisasjonar
• utfyllande oversikt over arrangement og aktivitet
• formidling av frivillig aktivitet og verksemd

Rollefordeling 
Dette kan kommunen gjera: 
• gjera digitale og fysiske oppslagstavler tilgjengeleg
• drifte felles arrangements- og aktivitetskalendere
• vise fram og framsnakke lag og organisasjonar sine aktivitetar

Dette kan frivillige gjera: 
• aktivt nytte digitale og fysiske oppslagstavler
• registrere og halde informasjon oppdatert på ”Kva skjer?” og kommunen si heimeside
• aktivt nytte ulike høve til å vise fram sine aktivitetar og rekruttere nye medlemmar



Ressursar
Stabile rammer 
skaper utvikling

Mål: i Vinje kommune har frivillige stabile rammer

Strategi: Kommunen prioriterer frivillige gjennom 
langsiktige planar

Tiltak
Dette når me gjennom:
• treffsikre og enkle lokale ordningar for direkte og praktisk støtte
• tilgjengeleggjering og formidling av lokale og sentrale tilskotsordningar kjend
• kompetansebygging knytt til drift av lag og organisasjonar
• målretta tiltak for å sikre deltaking for alle som ynskjer å vere med

Rollefordeling 
Dette kan kommunen gjera: 
• ha relevante og lett tilgjengelege ordningar for direkte og praktisk støtte
• informere om sentrale tilskotsordningar
• bidra til kompetansebygging
• ha tiltak som bidreg til å sikre deltaking for dei som ynskjer, uavhengig av sosioøkonomiske forhold eller

funksjonsvariasjonar

Dette kan det frivillige gjera: 
• nytte relevante tilskotsordningar, og søke ekstern tilskot før lokalt
• bidra til kompetansebygging og kompetanseoverføring i eige lag eller organisasjon
• legge til rette for deltaking for alle som ynskjer det uavhengig av sosioøkonomiske forhold eller

funksjonsvariasjonar

GOD 
UTDANNING



Sosial
utjamnig
Alle må ha reell 
moglegheit 
til å delta

BÆREKRAFTIGE
BYER OG
LOKALSAMFUNN

Mål:  Alle innbyggjarar i Vinje skal ha reell moglegheit til 
å delta i frivillige fellesskap, uavhengig av økonomi, 
bustad, alder, funksjonsvariasjon, språk, digital 
kompetanse eller sosialt nettverk. 

Strategi: Kommunen skal, saman med frivillig sektor, 
redusere praktiske, økonomiske og sosiale 
barrierar for deltaking.  

Tiltak
• ha merksemd på barrierar knytte til økonomi, alder og funksjonsvariasjon
• vurdere språk, digital kompetanse, geografi, transport og sosialt nettverk
• utvikle målretta tiltak når barrierar hindrar deltaking
• leggje til rette for universelt utforma og tilgjengelege møteplassar
• stimulere til aktivitetar som skaper tilhøyrsle og nye sosiale nettverk

Rollefordeling 
Dette kan kommunen gjera: 
• vurdere sosial deltaking når støtteordningar og tiltak blir utforma
• samarbeide med frivillige om å identifisere barrierar
• støtte tiltak som reduserer økonomiske og praktiske hindringar
• gjere informasjon forståeleg og tilgjengeleg

Dette kan frivillige gjera:
• arbeide aktivt for inkluderande aktivitetar
• halde terskelen for deltaking så låg som mogleg
• melde frå om barrierar som krev samarbeid
• invitere nye deltakarar inn i fellesskapet



Frivilligstrategi i Vinje kommune

Handlingsplan 2026-2030

Tiltak Ansvar Frist 

1. Fast frivilligheitsforum

Etablere minst eitt fast årleg dialogmøte mellom kommunen og
frivillig sektor for koordinering, erfaringsdeling og utvikling av
samarbeid.

Kultur og fritid Våren 2027 

2. Årleg status

Følgje opp strategien årleg i plan- og budsjettprosessen og
gjennomføre ei enkel statusvurdering etter det første året.

Kultur og fritid og Økonomi og 

samfunn 

Årleg 

3. Digital oversikt

Halde ei samla digital oversikt over lag, organisasjonar,
arrangement og aktivitetar oppdatert.

Vinje frivilligsentral Våren 2027 

4. Synleggjering

Etablere rutinar for samarbeid om informasjon, marknadsføring og
rekruttering gjennom kommunen og organisasjonane sine kanalar.

Vinje frivilligsentral, Kultur og fritid og 

Organisasjon og innovasjon 

Våren 2027 

5. Kompetanse og inspirasjon

Gjennomføre jamlege samlingar om styrearbeid, organisasjonsdrift,
tilskot, rekruttering og erfaringsdeling.

Vinje frivilligsentral Årleg 

6. Rekruttering

Utvikle tiltak som styrkjer rekruttering til frivillig arbeid og styreverv,
med særleg merksemd på yngre innbyggjarar.

Kultur og fritid, Oppvekst og Vinje 

frivilligsentral 

Årleg 

7. Lokale og utstyr

Vidareføre gratis eller sterkt subsidiert tilgang til kommunale lokale,
arenaer og relevant utstyr innanfor økonomiske rammer.

Relevante kommunale avdelingar Løpande 

8. Universell utforming

Kartleggje behov for betre tilgjenge og universell utforming ved

sentrale frivillige arenaer og bruke kartlegginga i prioritering av

tiltak.

Kultur og fritid og Økonomi og 

samfunn 

Våren 2027 

9. Tidleg medverknad

Sikre tidleg medverknad frå frivillig sektor i relevante utbyggings-,

rehabiliterings- og planprosessar.

Økonomi og samfunn og andre 

relevante avdelingar 

Løpande 

10. Friluftsarenaer

Utvikle samarbeid om turvegar, sykkelstiar, parkering og annan

friluftsinfrastruktur med frivillige, private aktørar og grunneigarar

gjennom årleg friluftsforum.

Kultur, næring og fritid og Økonomi 

og samfunn 

Hausten 2027 

11. Lokale støtteordningar

Halde frå med kommunen sine støtteordningar til kultur, idrett og

fritid med sikte på at dei skal vere enkle, treffsikre og så

føreseielege som mogleg.

Kultur og fritid Løpande 

12. Eksterne tilskot

Styrkje informasjonen om eksterne tilskotsordningar og aktuelle

kompetansetilbod gjennom kursing og rettleiing

Vinje frivilligsentral Løpande 

13. Barrierar for deltaking

Kartleggje barrierar knytte til økonomi, funksjonsvariasjon, språk,

digital kompetanse, transport, geografi og sosialt nettverk, og setje

inn målretta tiltak.

Kultur og fritid Løpande 

14. Tydelege samarbeid

Bruke samarbeidsavtalar der det er føremålstenleg, med avklart 

ansvar og forventningar, og presisere at frivillig innsats er eit 

supplement til kommunen sitt lovpålagde ansvar. 

Relevante avdelingar i kommunen Løpande 




